
Jón Brian Hvidtfeldt

Tvær ferðir í summar er 
Annika Olsen farin í løgtingið 
eftir fleiri pengum til Al-
man na verkið. Fyrruferð var 
í mai, tá landsstýriskvinnan 
bað um góðar fýra milliónir 
krón ur, ið skuldu brúkast til 
at taka broddin av fráboðaðu 
spar ing unum innan Alman-
na verk ið. Seinna umbønin 
um eykajáttan, hesaferð góð-
ar seks milliónir, liggur í løtu-
ni í løgtinginum.

Samstundis hevur Al-
manna verkið gjørt frá far-
ing ar avtalu við depilsstjóran 
fyri Eldradepilin. Avtalan, ið 
verð ur grundgivin við bygn-
að ar broytingum, merkir 
reelt, at Gunnleyg Durhuus 
er fríttstillað úr sínum star vi, 
men fær kortini 712.000 krón-
ur í løn úr Al manna verki num 
næstu umleið 14 mán að i r nar. 

Fráfaringaravtalan, ið 
Gunnleyg Durhuus og Eyð-
un Mohr Hansen hava 
undir  skrivað, er dagfest 3. 
sep tem ber. Aðalstjórin í Al-
man na málaráðnum undir-
skrivaði fráfaringaravtaluna, 
tí hann samstundis er virk-
andi stjóri fyri Al mann-
averkið.

Bara tveir mánaðir 
fram man undan, hin 5. juli, 
undirskrivaði Eyðun Mohr 
Hansen eina líknandi frá far-
ing aravtalu við Petru Johns-
dóttir Joensen.. Ein avtala, ið 
somuleiðis reelt fríttstillaði 
stjór an, men kortini gav hen ni 

umleið 700.000 krónur í løn. 
Meðan Petra Johnsdóttir 

Joen sen varð koyrd úr starvi, 
so er gylta lógvatakið til 
Gunn leyg Durhuus pakkað 
inn í grundgevingina at vera 
bygn að ar broytingar.

Ábyrgdin
Sum landsstýriskvinna í 
almannamálum hevur Anni-
ka Olsen evstu ábyrgdina av 
Al man na verkinum.

Men Annika Olsen hev ur 
lítlan ella ongan hug at legg-
ja seg út í gyltu lógva tøk ini á 
fíggjarliga sperda Al manna-
verkinum. Lands stýris-
kvinn an sigur seg tó hava 
bið ið um eina frágreiðing 
frá virkandi stjóranum á 
Al man na verkinum. Eyðun 
Mohr Hansen er sum 
kunn ugt eisini aðalstjóri 
í Almannamálaráðnum, 
og hevur hann røkt bæði 
størv ini síðani fyrst í juli. 
Um viku skiftið fekk Eyðun 
Mohr Han sen boð um, at 
hann næst u tíðina fult og 
heilt skal sav na seg 
um stjórastarvið í 
Al man na verki num, 
meðan Johnhard Klett-
heyggj fyribils røkir 
aðal stjóra starvið.

- Eg fekk eina kunning 
frá Eyðun Mohr Hansen. 
Hann greiddi mær frá, 
at frá far ing ar avtalan er 
gjørd eftir ein um leisti, 
sum áður er brúkt ur í 
Almannaverkinum, sigur 
Annika Olsen.

Landsstýriskvinnan un-
di r  strik ar í sama viðfangi, 
at fordømið, ið legði leistin 
fyri fráfaringaravtaluna hjá 
Gunn  leyg Durhuus, er ikki 
stjó r  in Petra Johnsdóttir 
Joen  sen.

Gylta lógvatakið til Gunn-
leyg Dur huus kom tó ikki 
heilt óvænt að á Anniku Ol-
sen. Lands stýris kvinn an 
vát t  ar, at hon varð kunn að 
um, at Eyð un Mohr Han sen 
hevði í um búna at gera eina 
frá  fa r ing  ar  avtalu.

- Jú, eg var kunnað um, 
at virkandi stjórin arbeiddi 
við bygnaðarbroytingum, 
og at hann í tí sambandi 
ar beid di við at gera eina 
frá far ing ar av talu. Men 
eg kendi ikki inni haldið 
í fráfaring ar av talu ni, og 
eg fór heldur ikki inn í 
málið, sigur Annika Ol-
sen ídag.

Landsstýriskvinnan 
í al manna málum vísir 
ferð eftir 

ferð á, at avgerðin og ábyrgdin 
liggur hjá stjóranum. 

- Eg havi ikki heimild at 
taka stjóran av ræði, og eg 
fari heldur ikki inn í eitt 

tílíkt mál, sigur Annika 
Olsen. 

Hon vísir tó á, at tað alla 
tíðina hevur verið ætlanin, at 
eldra økið skuldi flytast út til 
kommunurnar at umsita. 

Við Sosialin í síðstu viku 
segði Eyðun Mohr Hansen, at 

Gunn leyg Durhuus arbeiddi 
við eldra økinum í gamla 
bygn aði n um, og tí varð hildið 
at vera natúrligt, at hon helt 
fram í nýggja bygnaðinum. 

- Men nú haldi eg, at tíðin 
er búgvin til, at Eldradepilin 
verður integreraður í Menn-

ing ar depilin, segði Eyðun 
Mohr Hansen.

Bygnaðarbroytingarnar 
komu í gildi 15. oktober í fjør, 
og tí fekk Gunnleyg Durhuus 
bara smáar 11 mánaðir sum 
depilsstjóri í nýggja bygn aði-
num, áðrenn hon varð koyrd 
til hús við gyltum lógvataki.

Men hví var tá rætt at 
seta Gunnleyg Durhuus sum 

Annika eygleiðir gylta lógvatakið
- Eg fái ikki blandað meg upp í málið. Hatta er avgerðin hjá stjóranum. Tað sigur Annika Olsen, landsstýriskvinna 
í almannamálum, nú fíggjarliga sperda Almannaverkið letur starvsfólki 712.000 krónur afturfyri at fara til hús

Fráfaringaravtalan gevur Gunnleyg Durhuus løn 
til og við apríl mánað næsta ár. Tilsamans átta 
mánaðir. Hetta tíðarskeiðið upptjenar hon sær 
eisini rætt til frítíð við løn. Harumframt fær hon 
eina fráfaringarsamsýning, sum svarar til løn í seks 
mánaðir. 
Deildarstjórin er lønt í 37. lønarflokki hjá 
Tænastumannafelag Landsins. Tað gevur henni 
45.935 krónúr í løn um mánaðin. Tilsamans kostar 
fráfaringaravtalan Almannaverkinum umleið 
712.000 krónur. Tá eru útreiðslur til advokathjálp, 
sum Almannaverkið eisini skal gjalda, ikki tiknar við.
Sambært tekstinum í fráfaringaravtaluni er virksemið 
hjá Eldradeplinum flutt inn undir Menningardepilin, 
og starvið sum depilsstjóri fyri Eldradepilin verður 
niðurlagt.

Gunnleyg fær 712.000 krónur

